
ბიზნესისა და ტექნოლოგიების უნივერსიტეტის  სტუდენტური  
კვლევითი პროექტების კონკურსის პირობები 

 
მუხლი1. ზოგადი დებულებები 

1.​ ბიზნესისა და ტექნოლოგიების უნივერსიტეტის (ბტუ) სტუდენტური  კვლევითი პროექტების კონკურსის 
მიზანია ბტუ-ს საბაკალავრო და სამაგისტრო სწავლების საფეხურის სტუდენტებში ხელოვნური 
ინტელექტის მიმართულებით სამეცნიერო-კვლევითი საქმიანობის წახალისება, კვლევითი და 
ანალიტიკური უნარების განვითარება, ინტერდისციპლინური კვლევების მხარდაჭერა და ინოვაციური, 
პასუხისმგებლიანი და პრაქტიკული მნიშვნელობის მქონე კვლევითი შედეგების შექმნის ხელშეწყობა. 
კონკურსი ხელს უწყობს ხელოვნური ინტელექტის ტექნოლოგიური, ეკონომიკური, 
საგანმანათლებლო, სოციალური და ეთიკური ასპექტების კვლევას, აგრეთვე მონაცემებზე 
დაფუძნებული ინოვაციური გადაწყვეტილებების განვითარებას. 

2.​ სტუდენტური კვლევითი პროექტების დაფინანსების მოპოვება შესაძლებელია მხოლოდ ღია 
კონკურსის წესით;  

3.​ კონკურსზე შესაძლებელია პროექტების წარდგენა შემდეგი კვლევითი მიმართულებებით: 
●​ AI, შრომის ბაზარი და ციფრული ეკონომიკა — პროფესიული უნარები, დასაქმება და 

ეკონომიკური ტრანსფორმაცია; 
●​ AI ბიზნესსა და მეწარმეობაში — AI-ის დანერგვა ორგანიზაციებში, ბიზნესის ციფრული 

ტრანსფორმაცია და ინოვაციები; 
●​ პასუხისმგებლიანი და სანდო AI — ეთიკა, ალგორითმული მიკერძოება, უსაფრთხოება, 

გამჭვირვალობა და რეგულირება; 
●​ გამოყენებითი AI და მონაცემებზე დაფუძნებული ინოვაციები — მანქანური სწავლება, 

მონაცემთა მეცნიერება, პროგნოზირება და პრაქტიკული გადაწყვეტილებები, მათ შორის 
კიბერუსაფრთხოების, ფინანსების, ჯანდაცვის ადმინისტრირებისა და მდგრადი განვითარების 
სფეროებში. 

 
     მუხლი 2. კონკურსში მონაწილეობა და კონკურსის პირობები 

1.​ კონკურსში მონაწილეობის უფლება აქვს ბტუ-ს ბაკალავრიატის და/ან მაგისტრატურის აკრედიტებულ 
საგანმანათლებლო პროგრამის  აქტიური სტატუსის  მქონე სტუდენტს; 

2.​ კონკურსის მონაწილე სტუდენტს უნდა ჰყავდეს კვლევის ხელმძღვანელი - ბტუ-ს აკადემიური ან 
მოწვეული პერსონალი; 

3.​ პროექტს შესაძლებელია ჰყავდეს კონსულტანტი, რომლის კვალიფიკაცია შეესაბამება პროექტში 
აღწერილ კვლევის სფეროს;  

4.​ სტუდენტს კონკურსზე შეუძლია წარადგინოს მხოლოდ ერთი პროექტი; 

მუხლი 3. ძირითადი ფინანსური მოთხოვნები 
1. საკონკურსოდ წარდგენილი პროექტის ხანგრძლივობა უნდა იყოს მინიმუმ 2 და მაქსიმუმ 6 თვე. 
პროექტის დაწყება უნდა იგეგმებოდეს 2027 წლიდან; 
2. პროექტისთვის ბტუ-დან მოთხოვნილი დაფინანსება არ უნდა აღემატებოდეს 1000 ლარს;  

3. ბტუ-დან მოთხოვნილი დაფინანსება შეიძლება მოიცავდეს შემდეგ ხარჯვით კატეგორიებს: 
ა)   სტიპენდია - არ უნდა აღემატებოდეს ბტუ-დან მოთხოვნილი თანხის  25%-ს; 
ბ)   კვლევითი პროექტის განხორციელების ხარჯი; 

გ) პროექტის შედეგების გავრცელებასთან დაკავშირებული ხარჯი (კონფერენციაში მონაწილეობა, 
პუბლიკაციის გამოქვეყნება და სხვა). 

მუხლი 4. კონკურსში მონაწილეობისათვის წარსადგენი დოკუმენტები  
1.​ საგრანტო კონკურსში მონაწილეობისათვის წარმოსადგენი პროექტის დოკუმენტაცია მოიცავს:  

●​ განცხადება კონკურსში მონაწილეობის შესახებ (დანართი 2), 
●​ კვლევის ხელმძღვანელისა და კონსულტანტის (ასეთის არსებობის შემთხვევაში) პროფესიული 

ბიოგრაფიები (CV, დანართი 3), 
●​ საპროექტო წინადადება (დანართი 4), 
●​ პროექტის განხორციელების გეგმა-გრაფიკი (დანართი 5), 
●​ პროექტის განხორციელების ბიუჯეტი და დასაბუთება (დანართი 6), 
●​ კონსულტანტის (ასეთის არსებობის შემთხვევაში) თანხმობის წერილი თავისუფალი ფორმით. 

2.​ კონკურსში მონაწილეობისათვის კონკურსანტმა დოკუმენტები უნდა წარმოადგინოს დამტკიცებული 
წესების, ფორმებისა და ვადების დაცვით; 

3.​ პროექტის დოკუმენტების სრულყოფილად წარმოდგენაზე პასუხისმგებელია სტუდენტი. 

მუხლი 5. კონკურსზე რეგისტრაციის წესი 
1.​ კონკურსში მონაწილეობით დაინტერესებულმა სტუდენტმა საკონკურსო დოკუმენტები უნდა 

წარმოადგინოს არაუგვიანეს 2026 წლის 26 ნოემბრის 18:00 საათისა; 
2.​ საპროექტო წინადადება, პროექტის განხორციელების გეგმა-გრაფიკი, პროექტის ბიუჯეტი უნდა 

გაერთიანდეს ერთ PDF ფაილად და დაერქვას პროექტის სათაური; 
3.​ კვლევის ხელმძღვანელისა და კონსულტანტის (ასეთის არსებობის შემთხვევაში) პროფესიული 

ბიოგრაფიები (CV), ასევე კონსულტანტის (ასეთის არსებობის შემთხვევაში) თანხმობის წერილი  
უნდა გაერთიანდეს მეორე PDF ფაილში, დაერქვას - პროექტის აკადემიური კომპონენტი; 

4.​ ორივე PDF ფაილი, კონკურსში მონაწილეობის განცხადებასთან (PDF ფორმატში)  ერთად უნდა 
გამოიგზავნოს ელ.ფოსტაზე: info@btu.edu.ge 

5.​ საკონკურსოდ განიხილება მხოლოდ ის  განაცხადი, რომელსაც დადგენილი ვადებისა და წესების 
დაცვით გავლილი აქვს რეგისტრაცია. 

მუხლი 6. კონკურსის ადმინისტრირება 
1.​  კონკურსის ადმინისტრირების ეტაპებია: 

ა) კონკურსის გამოცხადება,  
ბ) განაცხადების რეგისტრაცია , 
გ) განაცხადების ტექნიკური ექსპერტიზა, 
დ) განაცხადების შეფასება, 
ე) გამარჯვებული სტუდენტი(ები)ს გამოვლენა, 

2.​ კონკურსზე რეგისტრირებული პროექტების კონკურსის მიზნებისათვის დადგენილ  მოთხოვნებთან 
შესაბამისობის შემოწმების მიზნით ჩაუტარდება დოკუმენტაციის ტექნიკურ ექსპერტიზა, 

3.​ ბტუ უფლებამოსილია, კონკურსის ნებისმიერ ეტაპზე კონკურსიდან მოხსნას განაცხადი, რომელიც არ 
შეესაბამება კონკურსის მიზნებისათვის დადგენილ მოთხოვნებს, წარმოდგენილია არასრული, ან 
ყალბი ინფორმაცია. 

მუხლი 7. პროექტების შეფასება, პროექტის შეფასების კრიტერიუმები და დაფინანსების  წესი 

1.​ კონკურსის მოთხოვნებთან შესაბამისობაში მყოფი რეგისტრირებული პროექტების შეფასება 
კომისიის მიერ; 

2.​ კომისიის შემადგენლობას და ფუნქციონირების წესს განსაზღვრავს ბტუ-ს რექტორი; 
3.​ დაფინანსების მოსაპოვებლად, ქულების მიხედვით  კეთდება პროექტების რანჟირებული სია 

თითოეული სასწავლო საფეხურისთვის ინდივიდუალურად (ბაკალავრიატი, მაგისტრატურა); 
4.​      კომისიის მიერ პროექტი შეფასდება შემდეგი კრიტერიუმების მიხედვით: 

კრიტერიუმები და განმარტებები 
1. სამეცნიერო-კვლევითი პროექტი მინიმუმ 1 მაქსიმუმ 7 ქულა 

კვლევითი თემის/საკითხის აქტუალობა, კვლევის სიახლე და 
ინოვაციურობა, პრობლემის ფორმულირება; კვლევის მიზნები და 
ამოცანები;  კვლევის მეთოდოლოგია, მოსალოდნელი სამეცნიერო 
და პრაქტიკული შედეგები 

2. აკადემიური კომპონენტი მინიმუმ 1 მაქსიმუმ 6 ქულა 
 სტუდენტის აქტივობა, ხელმძღვანელის და 
კონსულტანტის (ასეთის არსებობის შემთხვევაში)  
კომპეტენციების შესაბამისობა კვლევის თემატიკასთან. 

3. პროექტის მენეჯმენტი და განხორციელებადობა, პროექტის 
ბიუჯეტი 

მინიმუმ 1 მაქსიმუმ 5 ქულა 

პროექტის გეგმა-გრაფიკის განხორციელებადობა და 
შესაბამისობა კვლევის მიზნებსა და ამოცანებთან; პროექტის 
ბიუჯეტის დასაბუთება. 

ჯამური ქულა მინიმუმ 3 მაქსიმუმ 18 ქულა 
  

5. შეფასების სამი კრიტერიუმიდან (1 – სამეცნიერო-კვლევითი პროექტი, 2 – აკადემიური კომპონენტი, 3 – 
პროექტის მენეჯმენტი და განხორციელებადობა) თითოეული კრიტერიუმი ფასდება 7/6/5-ქულიანი სისტემით. 
ჯამური მაქსიმალური შეფასება არის 18 ქულა.  

6. კონკურსში გამარჯვებისთვის აუცილებელი, მაგრამ არასაკმარისი პირობაა პროექტმა მიიღოს 12 ან მეტი 
ქულა.  
7. თანაბარი ქულების დაგროვების შემთხვევაში უპირატესობა ენიჭება იმ პროექტს, რომელიც ჯამურად 
მაღალ ქულას დააგროვებს თანმიმდევრულად პირველ, შემდგომ მეორე და მესამე კრიტერიუმში.  
8. საბაკალავრო და სამაგისტრო საფეხურის სტუდენტების მიერ კონკურსში წარდგენილი პროექტებისათვის 
შედგება ცალ-ცალკე რანჟირებული სიები და დაფინანსდება თითოეული სიიდან უმაღლესი ქულის მქონე 
თითო პროექტი,  

მუხლი 8. პროექტის შესრულების მონიტორინგი  
1.​ გამარჯვებული სტუდენტი ვალდებულია წარმოადგინოს პროექტის ფარგლებში  განხორციელებული  

აქტივობების ანგარიში; 
2.​ სასურველია პროექტის დასრულების შემდგომ კვლევის შედეგების გავრცელების მიზნით სტუდენტის 

მიერ ადგილობრივ/საერთაშორისო სამეცნიერო კონფერენციაში მონაწილეობის მიღება, და/ან 
სამეცნიერო სტატიის გამოქვეყნება ადგილობრივ/საერთაშორისო სამეცნიერო პერიოდიკაში.  

